
Udal Musika Eskolan izena
emateko aukera, bihar arte
KULTURA ]Tolosako udal Musika
Eskolan, datorren ikasturteko au-
rrematrikula egiteko epea bihar
amaitzen da. Horretarako, bulego
ordutegia ondorengoa da: astele-
henetik ostiralera, 10:00etatik
13:00etara. Musika Eskolan ema-
ten diren ikasgaiak hauek dira:
akordeoia, pianoa, perkusioa, flau-
ta, klarinetea, oboea, saxofoia, bi-
bolina, biola, biolontxeloa, kontra-
baxua, baxu elektrikoa, tronpeta,
tronboia, tronpa, tuba, txistua eta
dultzaina. Musika Eskolan ez dago
adin-mugarik. Lau urterekin hasi
daiteke eta helduentzat solfeoko
eta instrumentuko ikasketa bere-
ziak ematen dira.

Lourdesera txangoa
antolatu dute etzirako
AISIA ]Tolosako Corpus Christi Pa-
rrokiak txangoa antolatu du etzira-
ko, Lourdesera. Izan ere, Lourde-
sek 150 urte egiten ditu aurten eta
hori ospatzeko zenbait ekitaldi an-
tolatu dituzte. Larunbatean berriz,
06:00etan irtengo dira bidaiariak
Sakramentinoetatik, eta egunean
bertan, iluntze aldera itzuliko dira
Tolosara.

L Laburrak

«Milaka kilometro daude Artikoan, 
gizakiak ia zapaldu ere egin ez dituenak»
RAMON LARRAMENDI › Esploratzaile, zientzilari, dibulgatzaile eta asmatzailea

Gizartea ›› Duela 20 urtetik
hona, Artikoan eman 
diren aldaketetaz
mintzatuko da Ramon
Larramendi, gaurko saioan.

ESTI EZEIZA

Amalur jardunaldien bigarren hi-
tzaldia Ramon Larramendik es-
kainiko du gaur, eta Bizitza bat Ar-
tikoan izenburua jarri dio saioari.
Mintzaldia Kultur Etxean izango
da, 20:00etatik aurrera.
Hitz gutxitan, zer da gaur azaldu-
ko duzuna?
Duela 20 urte Artikora egin nuen
espedizioaren nondik norakoak
azalduko ditut. Hiru urte egin ni-
tuen poloetan, Groenlandia, Kana-
da eta Alaska zeharkatu nituelarik
zakurrek tiratutako leran eta ka-
yak ontzian. Hala, nire esperien-

daia bat egitera. Hala ere, egia da,
errepikatu ezin den bidaia izan
zela hura. Alde batetik, baldintza
fisikoek uzten ez dutelako izotzak
ez baitu uzten. Eta bestetik, egun
aurrerakuntza gehiago daudelako,
internetekin, GPSekin...
Hogei urte hauetan aldaketa asko
emana izango dira, zeintzuk dira
nabarmenenak?
Giza ikuspegitik, bizimodu tradi-
zionala galdu egin da. Egungo jen-
dea mundu moderno batean jaio
dela esan daiteke. Bestetik berriz,
klimatologia aldetik, izotza asko
jaitsi da, eta ondorioz, ezinezkoa
izango litzateke bidaia errepika-
tzea, toki batzuetan ez baitago.

Zer da Artikotik gehien erakar-
tzen zaituena?
Gauzez betetako eta erabat antola-
tua dagoen mundu batean bizi
gara gu. Han berriz, milaka kilo-
metro daude gizakiek ia zapaldu
ere egin gabe. Muga eta basatita-
sun hori erakargarria da niretzat.
Kultura inuita barnetik ezagutzen
duzu.
Beraien hizkuntza hitz egiten
dute, eta urtean zehar, denboraldi
batzuetan bertan bizitzen naiz.
Kultura erabat desberdina da. Iza-
tez ehiztariak dira eta mundu pale-
olitiko bat izan da. Hala ere, orain
mundu modernoarekin harrema-
nak ditu eta erabat aldatzen ari da. 

HITZA

Jasotzeko, lehendabizi erein egin behar
KULTURA ]Urteroko ohiturari jarraituz Tolosako Babarrunaren ereitea
egin zuten atzo. Oraingoan hala ere, baratzez aldatu dute, eta Errota
Haur Liburutegiaren ondoko lurretan landatu zituzten. Ekitaldiari hasiera
emateko, Samaniego ikastetxeko ikasleek bertso bat abestu zuten. On-

doren, aitzurra hartu eta zuloak egin zituzten. Gero, eskualdeko sukaldari
ezagunenetako batzuk hurreratu ziren eta gaztetxoak egindako zuloetan
babarrunak sartu zituzten. Beraiekin batera izan ziren ekitaldiak, Baba-
rrunaren kofradiakoak, elkartekoak eta Udal ordezkariak. E. EZEIZA

Larrialdiak. ((112)) 
OSASUNA.
Alegialdea.Osasun z.: 943 653212
Anoeta-Alkiza-Hernialde.
Medikua: 943 65 23 39
Asteasu.Medikua: 943 692423
Baliarrain. Medikua: 943 889003 
Berastegi-Elduain. 
Medikua: 943 683361
Bidegoian.Medikua: 943 681134
Ibarraldea. Osasun etxea: 943 672411
Ikaztegieta.Medikua: 943 653329
Irura. Osasun zentroa: 943 690720
Leitza. Osasun z.: 948 510800
Orendain. Medikua: 943 655595
Orexa. Medikua: 943 682228
Tolosa.
Anbulatorioa, larriald:943 461111
San Esteban: 943 006800
Gernikako arbola:943 006900
Amarozko dispen.: 943 672637
Asuncion klinika:943 675799 - 
943 67 53 90 (larrialdiak)
DYA: 943 672536
Gurutze Gorria:943 674888
Villabona.Anbulat.: 943 006970
Zizurkil. Aiztondo zerb: 943 693930
GARRAIOAK.
Renfe:902 24 02 02
Donostiako autobusa:943 361740
Tolosaldea bus: 943 650621
Leitzaran autob.:948 221015
Taxia: 943 670420
Taxia (Leitza): 608 873016
BESTERIK.
Ertzaintza: 943 538820
Tolosa-Udaltzaingoa: 943 675858
Tolargi: 943 650016
Iurramendi egoitza: 943 670325
Tolosa gasa: 943 675320

TTelefonoak

Himalayako biztanleen begietatik
GIZARTEA ]Amalur jardunaldien baitan, hitzaldiez gain, Alberto Iñurrate-
giren diaporama ikuskizuna izan zen herenegun Leidor antzokian. Begiz
begi izenburupean, Himalayari buruzko ikus-entzunezkoa eskaini zuen.
Bertan, mendizaleak egindako bidaiak eta hango herritarren bizitza uz-
tartzen ditu, giza ikuspegi batetik. NOELIA LATABURU

GALDUTAKOAK
]Txakurra. Larunbatetik arratoi
txakurra falta da Uztegitik. Kanela
kolorekoa, hankak eta isatsa txu-
riak. Deitu 948 51 30 68ra. 
]Katua. Katu persiar ilegorria
(emea/ 10 hilabete) galdu zen la-
runbatean Leitzan. Aurkituz gero
deitu telefonoz: 656 71 94 23 (Iña-
ki).
]Txakurra. Txakur bat agertu da
Orexan. Tamaina ertaina, kolore
marroia eta hanketan ile zuriak

ditu. Deitu 943 68 20 35 telefono
zenbakira. 

SALGAI
]Etxebizitza. Tolosa erdian bi lo-
gelako etxea salgai, egoera onean,
oso merkea. Interesatuek deitu 
665 70 86 35era.

LANA
] Iturgina. Iturgin lanetarako per-
tsona behar dugu. Telefono zen-
bakia: 685 22 70 58. 

Iragarki laburrak

tziatik abiatuta, Artikoan eman di-
ren aldaketak agetuko ditut.
Artikora bidaiatu zuen lehenen-
goetakoa izan zinen. Zergatik au-
keratu zenuen helmuga hori?
Misterio bat da hori, ez dakit zerk
bultzatu zidan, dena alde batera
utzi, eta hiru urtez horrelako bi-



«Hainbat lurralderi kanpo zorra exijitzen
diegu, baina guk ere asko zor diegu beraiei»
MARTIN MANTXO › Ekologistak Martxan taldeko kidea

Gizartea ›› Eko-
zinemaldiaren baitan,
bihar, Tolosako Otsabi
elkartean izango da 
saioa, 19:30etik aurrera.

IÑIGO TERRADILLOS

Zor ekologikoa eta energia gaia
landuz, bigarren Eko-zinemaldia
antolatu du Ekologistak martxan
taldeak. Ikus-entzunezkoak izan-
go dira ikusgai, Donostian, Iruñan,
Arrasaten, Gernikan, Bilbon, eta
baita Tolosan ere (www.ekologis-
takmartxan.org). Ekimen honen
inguruan, eta Liman izan berri den
Herrien arteko foroaz eta bertan
egin duten  Herri Epaitegiaz min-
tzatu da Martin Mantxo (Tolosa,
1969) Ekologistak Martxan talde-
ko kidea.
Tolosan ere izango da Eko-zine-
maldiaren baitako saioa.

Sanblaspeko Gazte Asanbladare-
kin harremanetan jarri gara, eta
horrela, Tolosan Otsabi elkartean
antolatu dugu, saioa bihar,
19:30ean. R.I.P.sol Contrajunta
2007 eta Los ojos cerrados de Ame-
rica Latina ikus-entzunezkoak
izango dira. Gure eredu ekonomi-
koarengatik beste herrietan dau-
kagun eragina da zinemaldiaren
gaia; hau herri horiei exijitzen
zaien kanpo zor horrekin konpa-
ratzen dugu, guk ere ekologikoki
zor bat daukagu.
Zenen inguruan dira ikus-entzu-
nezkoak?
Repsolek Espainian izan zituen ja-
rio batzuk, eta baita suteak ere.
Kalte desberdinak daude. Katalu-
niar batzuk prestatu zuten bideoa
da ikusgai izango den lehendabizi-
koa. Bigarrena, Latinoamerikan
orain gertatzen ari den lapurretaz
eta horrek sortzen dituen gatazkei
buruzkoa da.

Liman izan berri zara Herrien Ar-
teko foroan. Nola joan da?
Europa, Latinoamerika eta Kari-
beko lehendakarien topaketa egon
berri da. Merkataritza hitzarme-
nak sinatzea izan zen honen xe-
dea. Alternatibak Lotzen izeneko

I. T.

Pasa den urteko I. Batel Topaketaren une bat.N. GARZIA

II. Batel Topaketa egingo dute etzi,
Hirukide, Orixe eta Laskorainek
Kirola ›› Arraunak Tolosan
izan duen ohiturak jarrai
dezan antolaturiko
ekimena da; goizean
izango da, Oria ibaian.

ERREDAKZIOA

Aurten ere Tolosako hiru ikaste-
txeek (Orixe BHI, Hirukide-Esko-
lapioak eta Laskorain ikastola)
ikastetxeen arteko batel topaketa
antolatu dute etzirako. Iazkoaren
antzera, ekitaldia 11:00etatik 13:00
bitarte izango da Oria ibaian, Zer-
kausi parean.

Bigarren topaketa honetan To-
losaldea bailarako DBH mailako
ikastetxe guztiek parte hartuko
dute eta hauetaz gain kanpoko

ikastetxeetatik ere ikasleak etorri-
ko dira, Zarautz, Zumaia, Honda-
rribia, Donostiako Antigua-Lube-
rri eta Ondarroatik, hain zuzen.

Topaketa hiru ataletan banatuta
dago. Batetik bailarako 8 ikastetxe-
etako DBH mailako ikasleek bate-
lean estropada-erakustaldia egin-
go dute. Bestetik lehen mailako
ikasleek arraunean aritzeko auke-
ra izango dute ala izeneko bi ikas-
te-ontzi berezitan. Ontzi hauek
arraunean hastear dauden edo ha-
siberriak direnentzat oso apropo-
sak dira, oreka izugarria baitute.
Hirugarrenik, batel topaketako
batxilergokoen estropadak izango
dira, eta hor Tolosako 3 ikastetxee-
tako neska-mutilez osatutako tal-
deek kanpotik etorritakoekin
lehiatu beharko dute.

Ekitaldi hau «arraunak Tolosan
eta Tolosaldean izan duen ohitu-
rak jarrai dezan» ikastetxeek es-
kainiriko ekimena da. Hala, topa-
keta aurrera eramateko Tolosako
Udala, Gipuzkoako Aldundia, To-
losaldeako Arraun Klubaren la-
guntza izan dute, eta baita beste
hainbat elkarte eta enpresena ere . 

Topaketaren antolatzaileek
ikasle, guraso eta herritar guztiei
gonbidapena luzatzen diete  etziko
«arraun festa honetaz goza deza-
ten». 

›› EGITARAUA

]11:00.Euskal Herriko 10 ikaste-
txeren arteko batel miston sailka-
tzea. Batxilergo maila.
]12:00.Tolosaldeko ikastetxee-
tako arraunlari gazteen erakustal-
dia. DBH maila.
]12:45.Tolosako Bandera esku-
ratzeko finala sailkatutako lau ba-
telen artean. Batxilergo maila.
]13:00.Bandera eta oroigarrien
banaketa.

sarea dago Europan, eta sare ho-
nek, foro honekin batera beste foro
bat antolatu zuen salatzeko horre-
lako hitzarmenek zer eragin duten
hango merkataritzan, ingurugiro-
an eta gizartean. Foro honekin ba-
tera Herri Epaitegi iraunkor bat
ere egin zen, transnazionalek egi-
ten dituzten sarraskiak eta txiki-
zioak frogatzeko. Irudikaturiko
epaitegia da epaileak direnek osa-
tua, besteak beste. Lehendakari
gailur edo foro hauek bi urtez
behin egiten dituzte, eta hurren-
goa, 2010ean Madrilen egingo
dute. Aurrekoa Vienan egin zuten,
eta han egindako Herri Epaitegia
Europako transnazionalek Lati-
noamerikan daukaten eragina
epaitzeko izan zen, 32 epaitu ziren
guztira. Guk BBVAren kasua
eman genuen. Proiektu txikitzai-
leak ditu hainbat lurraldetan, eta
armak finantzatzen ditu. Telefoni-
ca, Repsol eta Siemens bezalakoak

ere bazeuden. Hauek denak
proiektu suntsitzaileak dauzkate
Bolivia, Peru, Kolonbia eta Argen-
tinan, esaterako. 
Zein izan zen aurtengo foroaren
helburua?
Peru Europako herrialdeen maila
berean aurkeztu nahi izan dute le-
hendakarien gailur honetan, baina
hori ez da egia, eta hori saldu nahi
izan zuten. Guk foroan hori ez zela
horrela salatu genuen, eta baita Pe-
ruk hitzarmenak sinatzen bazi-
tuen ez zela beraien alde, baizik eta
Europako transnazionalen alde
azaltzen genien.
Zer moduzko harrera izan zuen?
Liman kaltetutako herritar ugari
zegoen, eta nolabait, jende hau bil-
tzeko balio izan zuen. Gizarte mu-
gimendua oso sakabanatuta dago,
eta beldur handia dago, eta horre-
lako ekitaldiekin Peruko talde guz-
tiek bat egin zuten. Hori oso positi-
boa da. 
Transnazionalek nola erantzuten
dute salaketa hauen aurrean?
Gorrak balira bezala, ezer gertatu-
ko ez balitz bezala. Askotan, gaine-
ra, beste foro hauetan egiten dena
ez dute komunikabideek zabal-
tzen, baina Limakoaren kasuan
komunikabide askotan hedatu
zen, eta hori ere garrantzitsua da.



Larunbatean Alegiako plazako giroa honakoa izan zen: zahagi sagardoa eta jatekoak izan ziren bertan.XIKER RENOBALES

Intxurreko denboraldi
bukaerako jai arrakastatsua
Alegia ›› Senior mailako
neskek bihar dute
finalerdia Ordizian; irabaziz
gero, Gipuzkoako Kopako
finala jokatuko dute.

NEREA URBIZU

Joan den larunbat gauean, Intxu-
rre futbol eta areto futbolekoek ur-
tero egiten duten denboraldi bu-
kaerako festa egin zuten plazan.
Alegiako IV Kirol Astea baliatuz,
aurtengo jokalarien artean, arra-
zoiren batengatik merezi duten sa-
ria banatu zituzten festa giroan. 

Hauek izan dira aurten saridu-
nak: Lurraldekakoen artean Mikel
Imaz saritu dute; jubeniletan An-

der Camarero; kadeteetan Manex
Zubeldia; senior mailako nesken
artean Sonia Tome; infantil maila-
ko mutilen artean Joseba Arrospi-
de, eta nesketan, Aiora Galartza.
Hauek guztiek Garaialde Iturgin-
tzak emandako erloju bana jaso
zuten. 

Beste sari batzuk ere eman zi-
tuzten: sari berezia Marian Frutur
jubenilari eman zioten eta jubeni-
len taldekoek ere, Erik Lekuonari
eman nahi izan zioten sari bat, ki-
roltasunarena, alegia. 

Plazan, Intxurrek antolatutako
zahagiardoan eta sagardoan jende
mordoa bildu zen, giro ona izan
zen. Larraitz auzoan saskibaloian
aritu zirenak ere bertan izan ziren:
finala luzapenean erabaki zen,

berdinketa eman baitzen, eta az-
kenean, hirukoteek osatutako 17
taldetatik txapeldunak Asier Ezei-
za, Imanol Ormazabal eta Unai Za-
bala hirukotea izan zen. 

Seniorrak finalerdietan
Senior mailako neskek bihar Ordi-
zian 20:45ean Gipuzkoako Kopa-
ko finalerdiko partida jokatu be-
harko dute. Irabaziz gero, finalera
joango dira. Lurraldekakoak 2.
mailara jaitsiko dira, baina halere,
«pozik» daude, ez direlako harritu:
«Oso maila altukoa da Lehen Mai-
lakoa». 

Jubenilak, kadeteak, eta infantil
mailako neskak kopan aritu dira
jokatzen eta emaitza onak lortu di-
tuzte, beti aurreko postuetan iza-
nik, bigarren eta hirugarren, hain
zuzen ere. Infantil mailako muti-
lak Gipuzkoako Txapelketan aritu
dira. 

Kirol Asteko azken ekitaldia
Gaur Alegiako IV Kirol Astea bu-
katu egingo da, eta azken ekitaldi
bezala, hitzaldi interesgarri bat
prestatu dute. 19:30ean Iñaki Arra-
tibel mediku tolosarrak Bendajeak:
esgintzeak, kolpeak eta zaintira-
tuak izeneko hitzaldia bideratuko
du eta informazio baliagarria
emango du gai hauen inguruan
Alegiako Kultur eta Kirol Etxeko
areto nagusian. Galderak egin ahal
izango zaizkio. 

Frontenis Txapelketako
partidak etzi egun 
osoan zehar izango dira
Baliarrain ›› 60 lagunek
eman dute izena 
banakako txapelketa berri
honetarako: asteburu
osoan zehar izango dira. 

ERREDAKZIOA

Etzi, Baliarraingo I. Banakako
Frontenis Txapelketa hasteko
dena prest dute antolatzaileek: Ba-
liarraingo frontoian guztira 60 la-
gun ariko dira etzitik aurrera txa-
pelketa honen baitan: «Parte-har-
tze oso altua izan da eta oso pozik
gaude», antolatzaileek adierazita.
Hiru asteburuetan zehar jokatuko
da guztia, finala, beraz, ekainaren
15ean izanik. «Ondo pasatzea»
helburu nagusitzat hartzen duen
txapelketa honetan, kanporaketa
sistema aplikatuko dute, hau da;
galtzen duenak ez du gehiago jo-
katuko. 

Berrobiko Frontenis Txapelke-
tan azken urtetan egin den bezala,
Baliarrainen ere partidan irabaz-
lea dena hurrengo partidako epai-
le izango da. 30 tantora jokatuko
dituzte banakako partida hauek
eta 45 minutuko tartea utzi zaio
norgehiagoka bakoitzari. Ekaina-
ren 14ko norgehiagokak 18 tantora
jokatuko dituzte, eta gutira 12 par-
tida izango dira, hurrengo egune-
an, finala jokatzeko.

Bigarren fasea, ekainak 7
Bigarren fasean Berrobiko bana-
kako txapelketan aurreko bi urtee-
tan txapeldun izan direnak izango

dira. Lehenengo errondako parti-
detatik tanto gehien egiten dituen
galtzailea bigarren errondarako
berriz ere aukeratua izango da;
berdinketa egongo balitz, zozketa
egingo litzateke.  

Bigarren erronda, ekainak 7
Lehenengo partida 09:30ean izan-
go da etzi, eta Xiker Renobales eta
Elias Goiburu ariko dira, eta azke-
neko partidan, berriz, aitor Bengo-
etxea eta Iñaki Murua. Hauek
19:15ean hasiko lirateke. Bistan da,
eskualdeko partaideak ere anima-
tu direla frontenisean aritzeko.
Egun osoan zehar izango dira par-
tidak: guztira, 14 eta atsedenik
gabe (bazkaltzeko orduan ere
izango dira). 

Igandeko norgehiagokak ordu
berdinean hasiko dira, baina parti-
da bat gehiago izango da: beraz,
20:00etan jokatuko dute azkene-
koa. Jokalariek animoak beharko
dituzte Baliarrainen. 

Intxurre futbol eta areto futboleko jokalari sarituak, entrenatzaleekin.X. R. 

60 jokalarik eman dute izena.HITZA. 



Animatu ziren 10 lagunek lana bukatu ondoren, Langaurreko parkean egin zuten merezitako hamaiketakoa.HITZA

Langaurrerako herri bidea
garbi, 25 urteren ondoren
Alegia ›› Auzolana antolatu
zuten larunbatean eta
emaitza, herri bidea
berreskuratzea izan da; 
10 lagun animatu ziren.

ERREDAKZIOA

Joan den larunbatean Alegian au-
zolana egin zuten, aspaldiko herri
bide bat garbitzeko, herritik Lan-
gaurreraino doana, eta bertaratu
zirenek balantze positiboa egin
dute, bidea berreskuratu egin bai-
ta.

Gogor egin zuten lan bildu ziren
guztiek, izan ere, erabat sasiak har-
tuta zegoen aspaldian bide hori.
Zehazki, duela 25 urte: 1983az ge-
roztik, garbitu gabe omen zegoela
komentatu zuten batzuek. Sasiak
kentzeko makinak, motozerrak,
aiotzak... beharrezkoak izan ziren
bideko bazterrak garbitzeko.
Eguerdian, 13:00 aldera, hain zu-
zen, bukatu zuten, «nekaturik bai-
na gustura».

09:00etan bildu ziren plazan eta
10 lagun elkartu ziren bertan, lana
egiteko asmoz. Antolatzaileek ba-
zuten kezka eguraldi txarra iraga-
rrita zegoelako, «baina ateri zegoe-
nez lanari ekin genion». 

Hamaiketakoa egin behar zuten
tartean, baina azkenean, lan guztia

bukatu ondoren egitea pentsatu
zuten, Langaurreko parkean ber-
tan. 

Bidea berreskuratuta
Bai antolatzaileak eta bai parte-
hartzaile guztiak pozik geratu dira
egindako lanarekin. Antolatzaile-
ek eskerrak eman nahi izan dizkie
ohar honen bidez lanera joan ziren
guztiei. «Beraien laguntzarik gabe
ezin izango zen larunbatean bide
osoa garbitu». Hemendik aurrera,

eta aspaldiko partez, zehazki 25
urte, alegiarrek badute aukera
Langaurrera herri bide horretatik
joateko. 

Herritik Langaurreraino
Garbitu ondoren berreskuratu du-
ten bidea Alegiako trenbidearen
atzetik dago: tren geltokira joan eta
trenbidea gurutzatu egin behar da
hura hartzeko. Handik gora egin
behar da gero eta Langaurreko
parkeraino iristen da. 

Udaleku irekietarako
hezitzaileentzako
deialdia zabaldu dute
ERREDAKZIOA

Amezketan udaleku irekiak anto-
latu dituzte, hau da, haur eta gazte-
txoentzako ludoteka. Udaleko
Kultura Batzordeak uztailerako
antolatu nahi ditu udaleku hauek,
2tik hasi (asteazkena) eta 30era
arte (asteazkena). Baina haurrekin
batera hezitzaileak ere behar di-
tuzte, ume horiekin lan egingo du-
ten pertsonak, hain zuzen.

Astean hiru egunetan izango li-
rateke: astelehena, asteazkena eta
ostirala. Printzipioz, Haur Hez-
kuntzako eta Lehen Hezkuntzako
haur eta gaztetxoentzako prestatu
nahi dituzte udalekuak, 3 urtetik 12
urtera artekoentzat, alegia. 

Bete beharreko baldintzak
Hezitzaile lanak egiteko eskaera
egingo duten gazteen aukeraketa
egiteko, Udalak erabiliko dituen
irizpideak eta bete beharrekoak
hauek izango dira: lehenik, Amez-
ketan erroldatuta egotea. Bigarre-
nik, 18 urte beteta izatea edo aurten

betetzea. Azkenik, langabetua edo
ikaslea izatea eskatuko dute. 

Irizpide horiez gain, beste hain-
bat kontu hartuko dituzte kon-
tuan: aisialdiko begirale edo zu-
zendari titulua izatea, heziketare-
kin zerikusia duten ikasketak
izatea: irakasle-ikasketak, jendarte
hezkuntza, pedagogia, sikologia,
jendarte integrazioa, dinamiza-
tzaile soziokulturala... Bestetik, an-
tzeko lanetan esperientzia izatea.
Bukatzeko, sorosle titulua izatea. 

Epea ekainaren 12ra arte
Horiek dira hezitzaileak aukera-
tzeko kontuan izango diren bal-
dintzak. Irizpide horien arabera,
udalekuotan hezitzaile izan nahi
duten herritarrei izena emateko
epea, ekainaren 12ra arte irekiko
zaie, eta haurren matrikulazioa
ezagutu ondoren, beharrezkoak li-
ratekeen hezitzaileak (5 hezitzaile
beharko dira ziurrenik) hilabetez
kontratatzeko proposamena egin-
go du Udalak.

Langaurrerako bidetik jaitsi ziren Alegiara, eguerdi partean. P. RENOBALES

Paleta Txapelketako
finalean, Mendizabal 
eta Urkizu aurrez aurre
ERREDAKZIOA

Bihar Irurako trinketean Trinke-
teko Emakumea Pilotari Txapel-
ketako Paleta Gomako finala joka-
tuko dute Mendizabal-Gurrutxa-
ga eta Urkizu-Unanue bikoteek.
22:00etatik aurrera izango da le-
hen mailako final hau eta eskual-
deko bi iritsi dira modalitate ar-
gentinarreko palako final honeta-
ra: Maider Mendizabal (Anoeta)
eta Itsaso Urkizu (Berastegi).  

Bestalde, Gipuzkoako Herriar-
teko Txapelketa ere jokatzen ariko
dira asteburu honetan eta Tolosal-
deko hainbat pilotari ari dira joka-
tzen. Bihar Lizartzan Ataun eta 
Lizartza ariko dira 20:00etan, es-
kuz. 

Bidegoianen etzi, eskuz
Etzi, berriz, Bidegoianen hainbat
eskuzko partidak jokatuko dituz-
te, zehazki lau eta senior mailako-
ak, eta tartean izango dira: Lagu-
nak, Aurrera-Saiazko Pikabearen
kontra; Elordikoak Zazpi-Itturri-
ko Zabalaren kontra eta Ozkarbi-
koak Behar Zanako Aranbururen
aurka. Lau partida dira denera,
baina hirutan ariko dira eskualde-
koak. Partida hauek 16:00etan ha-
siko dira. 

Alegian, etzi ere, infantilen arte-
ko norgehiagokak jokatuko dituz-
te herriartekoen baitan, guztira 8
partida izanik. 16:00etan hasiko
dira eta banaka eta binaka ariko
dira. 



Alurr dantza taldea omenduko dute Ibarrako V. Garagardo Festan, 13 urte hauetan egin duten lanari goratzarre eginaz.PATXI RENOBALES

Lehen garagardoa Aramendi, Ijurko,
Mintegiaga eta Alurrek edango dute 
Ibarra ›› V. Garagardo
Festaren inaugurazio 
zinta moztu eta topa
egingo dute gaur
omenduek. 

ASIER IMAZ

Herri mugimenduari esker bizirik
dirauen ohiturak bosgarren urtea
beteko du aurten. Gaur hasi eta
igandera arte ateak zabalik eduki-
ko ditu Ibarrako taberna eta jate-
txerik handienak: 24 garagardo
mota, 250 garagardo kupel, 800 li-
tro garagardo, 5 kalimotxo mota
ezberdin, 3.500 saltxitxa, 1.500
ukondo, 200 pertsonatik gora la-
nean, bi karpa erraldoi, lau egun
eta lau gorazarre.

Batzuentzat bosgarrena,
besteentzat lehena
Ibarrako V. Garagardo Festa gaur
hasiko da 19:00etan. Azken urtee-
tan bezala, herriko pertsonaia eta
talde omenduek zinta moztu eta
lehen garagardoa edango dute fes-
tari hasiera emateko.  

Aurtengo talde omendua Alurr
dantza taldea izango da eta beraie-
kin batera, Garagardo Festa orain-
dik ezagutu ez duten hiru herritar
egongo dira, hiru euskal preso  ohi:
Ion Mintegiaga, Eider Ijurko eta
Ekaitz Aramendi.

Antolatzaileek Alurr dantza tal-
deak egiten duen lanari goratzarre
egin nahi izan diote; «13 urte dara-
matzate euskal kulturaren altxo-
rra den dantza Euskal Herri osoan
eta gure mugetatik kanpo irakatsi

eta zabaltzen, Ibarra herriaren ize-
narekin batera. Lan izugarria egi-
ten ari dira. Euskal kulturarekin
lan egitea izan beharko lukeena
baina zailagoa dela badakigu, ho-
rregatik gure goratzarre xume hau
beraientzat: topa Alurr, milesker ».

Talde bat eta pertsonaia bat
omendu nahi izaten dira Garagar-
do Festaren zinta mozketan. Aur-
ten ordea 3 herritar omenduko di-
tuzte: Ion Mintegiaga, Eider Ijur-
ko eta Ekaitz Aramendi.
Antolatzaileek hauentzat ere es-
ker hitzak eduki dituzte: «Gara-
gardo Festa ez dute oraindik eza-
gutzen hiru euskal preso ohi
hauek. Ijurko eta Aramendi 6 urte
egon dituzte espetxean eta Minde-
giaga 5 urte. Hirurak etxetik eta
Euskal Herritik urrun eduki dituz-

te, baldintza gogorretan. Eurek
erakutsi duten irmotasunari eta
adoreari goratzarre xumea egin
nahi diogu: topa Ekaitz, Eider eta
Mindegiaga. Mil esker».  

Kultur ekitaldiak
Gaur hasi eta igandera arte edan
eta jan egiteaz gain, hainbat kultur
ekitaldi ere antolatu dituzte V. Ga-
ragardo Festaren antolatzaileek. 

Bihar 18:00etan zabalduko dute
karpa eta 00:00etan II. Irrintzi
Txapelketa egingo dute. Izena
eman nahi duenak txartelen txos-
nara joan beharko du. 

Etzi eta etzidamu, hau da, larun-
batean eta igandean, karpa
18:00etan zabalduko dute. Ondo-
ren herriko DJ-ak arituko dira tra-
go batzuren truke festa jartzen. 

Mintegiaga, Aramendi eta Ijurko «euskal preso politiko ohiak» lehen Garagardo Festa izango dute aurtengoa. Hirurak omenduko dituzte gaur. HITZA

Leaburun gaur elkartuko dira.HITZA

Azken ostiraleko
elkarretaratzeak
egingo dituzte
bihar bi
eskualdeetan

A. IMAZ

Hilabeteko azken ostirala da bihar
eta ohi bezala Etxeratek elkarreta-
ratzeak antolatu ditu bi eskualdee-
tako herrietan. Leaburu-Txara-
man gaur 20:00etan egingo dute.

«Sufrimendua bultzatzen»
Etxeratek elkarretaratze amaie-
ran egingo duen irakurketan «mo-
durik krudelenean gure eta gure
senideen sufrimendua bultzatzen
ari direla» salatuko du. Jon Agirre,
Oihane Errazkin eta Joxe Balerdi-
ren kasuak aipatuko dituzte «kru-
delkeria» horren adibide bezala. 

Etxeratek ezinbestekoa ikusten
du «egoera aldatzeko, gure senide-
en eta gure biziak salbatzeko, herri
honetako instituzioetako eta al-
derdi politikoetako arduradunen
beste jarrera bat». Izan ere, Etxera-
ten esanetan, «krudelkeria hone-
kin amaitzeko ez dute ekimen ba-
kar bat aurkeztu azken 30 urtee-
tan». 

Azkenik ekimen baten berri za-
balduko dute; «jasaten dugun
errealitatearen berri eman eta
konpromisoak jasotzeko, euskal
preso eta iheslari politikoen seni-
deez betetako autobusa Bruselase-
ra abiatu berri da. Bertan, eragile
sozial, eta alderdi politikoetako ar-
duradunekin, nahiz, europarla-
mentari eta juristekin bilduko
dira».

›› AZKEN OSTIRALA

]Aduna.20:00etan.
]Alegia.19:30ean.
]Amezketa.19:30ean.
]Anoeta.19:30ean.
]Asteasu.20:00etan.
] Ibarra.19:30ean.
] Ikaztegieta.20:30ean.
]Leitza.20:00etan.
]Lizartza.20:00etan.
]Tolosa.19:30ean.
]Villabona.20:00etan.
]Alegia.19:30ean.
]Zizurkil.20:00etan.
]Leaburu-Txarama.Gaur
20:00etan.



«Batzuei zenbait kantuk bizitza markatzen
diete eta hori kantuaren beraren meritua da»
MIKEL MARKEZ › Musikaria

Zizurkil ›› Bere azken
diskoa aurkeztuko du
Mikel Markez musikariak,
hogei urtez egindako
abestien bilduma.

IMANOL GARCIA

Maiatza Saltsan egitarauaren az-
ken ekitaldia Mikel Markezen
(Errenteria-Orereta, 1971) kon-
tzertua izango da. Aian bizi den
musikariak Atxulondo kultur
etxean egingo du emanaldia,
bihar, 20:00etan. Zure begiek bil-
duma 1988-2008 bere azken dis-
koa aurkeztuko du. Sarrerak 5
euro balioko ditu eta lortzen den
dirua El Salvadorreko Segundo
Montes komunitatearen alde
izango da.
Zer bildu duzu disko honetan?
Azken hogei urteetan herriz herri
abestutako kantuak. 1988an egin
nuen lehendabiziko kantaldia.
Zure begiekizenburua jarri diot, le-
henengo kantaldi hartan ere abesti
hori bazegoelako eta oraindik ere
nirekin jarraitzen du  kantu ho-
rrek. Errepertorioan finko gelditu
da, jendeak hala nahi duelako.  

gu eta beste zenbait kantu berri ere
sartzen ditugu zuzenekoan. Nahi
dut kantu batzuk probatu eta ikusi
nola funtzionatzen duten. 
Zein formaziorekin aritzen zarete
emaldietan?
Hirukotean goaz eta nik ahotsa eta
gitarra jartzen ditut. Pello Ramirez
biolontxeloa eta akordeoiarekin
doa eta Joseba Loinaz pianoa eta
perkusioarekin.
Nola sortu zen bilduma egitearen
ideia?

Alde batetik epeak berak ematen
zidan pista oso garbia. Gauza
hauek egiten dira 20., 25. urteurre-
netan. Hori da aitzakia arina. Pi-
suskoa edo benetako arrazoia da
zenbait kantu entzuten ditudane-
an, konturatzen naiz ez nagoela
konforme nola grabatu ziren. Ha-
lako flauta bat entzun eta desafina-
tuta zegoela iruditzen zitzaidan,
halako pasarte batean perkusioa
lekuz kanpo zegoen, halako kantu-
ren sarrera luzeegia zen... Bani-
tuen erabat gustura gelditu ez nin-
tzeneko sentsazioa ematen zida-
ten kantuak. Aitzakia bat eta
bestea elkartuz, modua egin dugu
hau guztia bere lekura ekartzeko.
Gaur egun teknologia berriekin
erraz egiten da. Orain esan dezaket
gustura gelditu naizela egungo
bertsioekin. Hemendik 20 urtera
agian aldatu nahiko ditut denak...  
Zer sentsazio etorri zaizkizu lan
hori guztia egitean?
Halako errepaso bat izan da eta
oroitzapenak eta beste haibat gau-
za etorri dira. Ez bakarrik nireak
eta kuriosoa da. Diskoa ateratako-
an, kantuekin jendeari berriro
freskatu zaio burua eta orain kon-
tatzen dizkidate gauza asko ema-

naldietara etorri den jendeak: kan-
tu honekin maitemindu nintzen
edo halako kantuak eraman geni-
tuen Portugalera egindako bi-
daian... Batzuei zenbait kantuk bi-
zitza markatzen diete eta hori ere
ez da gure meritua, kantuarena
baino. Niretzat gogoratzeko arike-
ta bat izan da. Oso gazte hasinin-
tzen eta niretzat dena batera izan
zen. Kantuak ekarri zidan Euskal
Herriaren soziologia eta geografia
ezagutzeko aukera, euskalkiak,
politika, giza harremanak...
Eta gaur egun nola ikusten duzu
musikaren eta kantaldien egoe-
ra?
Gizartea aldatu da eta ez bakarrik
kantarien kantatzeko moduak eta
baldintzak, baizik eta musikak gi-
zartean duen funtzioa. 80. hamar-
kada hartan ez zegoen masifika-
ziorik. Orain musika bazter guztie-
tan dago. Lehen kantaldi bat, disko
bat jendearen bizitzan gauza ga-
rrantzitsu bat zen. Oraindik ere
gauza garrantzitsuak dira, baina
formatuek, kantaldiek, diskoek, al-
datu dute nolabait esateko bere
xarma. Aurreneko diskoa biniloz-
koa zen. Objetu bezala inpaktante-
ak ziren, arte-objetu bat bezala.
orain, pirateatzen den CDa eta
erosten dena oso antzekoak dira.
Zuzenekoetan irabazi dugu areto-
en kalitatea, baina iruditzen zait
orokorrean arima pixka bat galdu
dugula, nahiz eta ni ez naizen ke-
xatzen eta nire kantaldira etortzen
den jendeak bero erantzuten
duen.

HITZA

Eskolarteko Bertsolari
Txapelketaren finala, bihar
Irura ›› Herriko frontoian
jokatuko dute Gipuzkoa
mailako txapelketaren
azken emanaldia,
16:00etatik aurrera.

I. GARCIA

Gipuzkoako Eskolarteko 28. Ber-
tsolari Txapelketaren finala joko-
an izango da bihar Iruran.
16:00etan hasiko da eta herriko
frontoian egingo dute. Bertan, bat-
batean ariko dira bertsolariak eta
bestetik bertso paperen sari bana-
keta egingo da.

Bat- batean bi maila izango dira.
Alde batetik, 14 urte arteko bertso-
lariak taldezka ariko dira. Goierri-
Asteasu taldean Haritz Mujika as-
teasuarra ariko da. Beste taldeak
hauek izango dira: Zumarraga-
Urretxu taldea, Zarauzko taldea,
eta Hernaniko taldea.

15 eta 18 urte bitarteko bertsola-
riak banaka ariko dira. Eskualdetik
Oihana Iguaran amasarra izango
da, Orixe Institutuko ikaslea. Bera-
rekin lehiatuko dira: Asier Azpi-
roz, Nekane Zinkunegi, Ane Laba-

ka, Eneritz Arzallus, Endika Igar-
zabal, Ainhoa Mujika eta Beñat Al-
berdi. 

Gipuzkoako Ikastolen Elkarte-
ak antolatzen du txapelketa eta
Irurako Udalak zein Irurako Ikas-
tolak finalaren ekitaldia antola-
tzen lagundu dute. Izan ere, finala
urte horretan Kilometroak egingo

diren herrian izaten da. Udaleko
zein Ikastolako ordezkari batek
sari bana emango dute biharko
ekitaldian.

Bestalde, aurkezle lanetan An-
doni Egaña bertsolaria ariko da eta
epaileak Patxi Petrirena, Nahikari
Gabilondo eta Zigor Leunda izan-
go dira.

Goierri-Asteasuko taldea Alegiako kanporaketan.HITZA

Otaño eskolaren
bazkarian izena
emateko aukera 
ERREDAKZIOA

Zizurkilgo Pedro Mari Otaño es-
kola bere 25. urteurrean ospatzen
ari da ikasturte honetan hainbat
ekitaldirekin. Horiei guztiei buka-
era emateko ekainaren 14ean, la-
runbata, festa bat antolatu dute he-
rritar guztiei zabaldua. Egun ho-
rretarako bazkaria egingo dute eta
nahi duenarentzat zabalik dago
izen-ematea. Hain justu bihar da
azken eguna izena emateko. Ho-

rretarako ondorengo zenbakieta-
ra dei daiteke: 609 46 39 05
(18:00etatik 21:00etara), 943 69 43
18 (18:00etatik 21:00etara) edo Pe-
dro Mari Otaño eskola bertara, 943
69 14 78.

Bestalde, 25 urte hauen argazki
erakusketa berriro jarriko da. As-
tebetez, ekainaren 2tik 6ra hain
zuzen ere, ikusi ahalko da Atxu-
londo kultur etxean, 18:00etatik
20:00etara.

Zure kantu ezagunena.
Nirea da, nik egin nuen neurrian,
baina azkenean kantuak ez dira
gureak, badute bere nortasuna eta
bere xarma eta beraiek konkista-
tzen dute jendea guk baino. Ia-ia
esango nuke kantu hori bere bu-
ruarena dela.
Emanaldian disko guztia abesten
duzu?
Zazpi diskoetako kantuak biltzen
dira eta guztira 14 abesti daude bil-
duman. Horietatik 12 egiten ditu-



Deialdiak
] Ibarra. Koadrilen Eguneko bilera
egingo dute 20:00etan Sendi
Ekintzan. Bertan hurrengo 10 urte-
etan bazkariak eta pipar erreketak
nork egingo dituen zehaztuko da.
Hau dela eta, ezinbestekoa dela
koadrila guztien ordezkariren bat
agertzea adierazi dute.
]Tolosaldea. Idoia Sanchez ipuin
kontalaria Ibarrako liburutegian
17:00etan eta Belauntzako kultur
etxean 18:30ean.

Hitzaldiak
]Alegia. Ostegunean, 19:30ean
Kultur Etxean eta IV Kirol Astea-
ren baitan Bendajeak: esgintzeak,
kolpeak eta zaintiratuakhitzaldia
Iñaki Arratibel medikuaren esku-
tik.
]Orexa. Ongi erosten ikasteko
zenbait gomendio emango dituzte
hirugarren adinekoentzat, osasu-
na kontuan izanik, 18:00etan.
]Tolosa. Ramon Larramendi bi-
daiariak Bizitza bat Artikoneman-
go du Kultur Etxean 20:00etan,
Amalur jardunaldien barruan.

Ikastaroak
]Tolosa. Kartografia ikastaroa an-
tolatu du Oargi mendi elkarteak
hilaren 29tik 31ra. Izen-ematea,
637 830380 telefono zenbakian
egin daiteke.

Zinema
]Tolosa. Asuntos privados en luga-
res publicos filma Leidor aretoan
19:15ean eta 21:45ean.

›› GUARDIAKO FARMAZIAK
]Tolosa. Olarreaga, J. Korreo ka-
lea, 2. 943 670128.
]Leitza. Campos, M.Z. Elbarren,
52. 112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

Oihane Igerabide eta bere aita Juan Kruz Igerabide, atzoko Zizurkilgo emanaldiaren une batean. IMANOL GARCIA

Leidor antzokian Mitoen Sinfonia emanaldia eskaini zuten gaztetxo ugarik atzo arratsaldean.E. EZEIZA

Musikaren magiaren harira
Tolosaldea ›› Egunotan
musikarekin lotuta hainbat
ekitaldi antolatu dituzte,
besteak beste, Tolosan 
eta Zizurkilen.

ERREDAKZIOA

Musika zaletuek gustura egoteko
arrazoiak dituzte aste honetan; ba-
tetik, Tolosako Eduardo Mokoroa
Musika Eskola Musikariaren As-
tea ospatzen ari da egunotan. Bes-
tetik, Maiatza saltsanekimenaren
baitan, Zizurkilgo Udalak hainbat
musika ekitaldi antolatu ditu

Hala, atzokoan, Mitoen sinfonia
izan zen entzungai Leidor antzo-
kian. Neskatxa batek istorioa kon-
tatzen zuen gainontzeko gazte-
txoek abesten zuten artean.

Zizurkilgo Pedro Mari Otaño
eskolan, berriz, arpa soinuak izan
ziren entzungai, Oihane Igerabide
musikariaren eskutik. Juan Kruz
Igerabide bere aitarekin batera po-
esia eta musika emanaldia eskaini
zieten haurrei. Igerabide idazleak
berak idatzitako poesia zein beste
autoreen lanak errezitatu zituen.

Gaur, musika gehiago
XIV. Musikari Astearekin jarrai-
tuz, gaur ere izango da zer gozatua
Tolosan. Udal Musika Eskolan,
19:00etatik barruan, Iñaki Iraola,
Luis San Sebastian tolosarra ea
Cristina Navajaen klarinete kon-
tzertua izango da. Datozen egune-
tan ere jarraituko dute emanal-
diek. Hala, biharkoan, Gasteizko
Big Band Berri taldearen emanal-
dia izango da, Musika Eskolan,
20:30ean. Etzi, larunbatarekin,
Tolosako Bandaren txanda izango
da, Arimaz Soka orkestrarekin ba-
tera. Zerkausia izango dute an-
tzezleku, 19:00etatik aurrera.

‹‹ Goiza Arratsaldea Tenperatura Bihar
2008-05-29

Eguraldia

›› 19°›› 13°

GOIZA EURIA
ARRATS. EURIA
BEROENA 19°
HOTZENA 14°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile


